
Аннотация: Ушбу мақолада чакана савдо 

корхоналарининг рақобатбардошлигини таъминловчи, улар 

фаолиятининг барча соҳаларини қамраб оладиган ва самарали 

рақобат стратегияларини ишлаб чиқиш учун концептуал 

моделни яратишнинг асосий босқичлари келтирилган. 

Shuningdek, maqolada kontseptual modelni yaratishda har bir 

loyihalash bosqichini  asoslash, chakana xizmat ko'rsatish 

korxonalariga qo'yiladigan umumiy talablarni batafsil o'rganish va 

rivojlanish vektorini aniqlash uchun individual xususiyatlarni 

korxonalarning alohida guruhlariga birlashtirish nazarda tutilgan. 

Калит сўзлар: Чакана савдо корхоналари, чакана савдо 

хизмати, рақобат, стратегия, рақобатбардошлик, strategik 

raqobatbardoshlik, konseptual model, hududiy miqyos, savdo 

kanallari, bozordagi narx segmenti. 

Abstract: This article presents the main stages of creating a 

conceptual model that ensures the competitiveness of retail 

enterprises, covering all areas of their activity and developing 

effective competitive strategies. Also, in the creation of a conceptual 

model, it is envisaged to justify each design stage, to study in detail 

the general requirements for retail service enterprises, and to 

combine individual characteristics into separate groups of enterprises 

to determine the development vector. 

Key words: Retail enterprises, retail service, competition, 

strategy, competitiveness, strategic competitiveness, conceptual 

model, territorial scale, sales channels, price segment in the market. 

Аннотация: В данной статье представлены основные 

этапы создания концептуальной модели, обеспечивающей 

конкурентоспособность предприятий розничной торговли, 

охватывающей все сферы их деятельности и разрабатывающей 

эффективные конкурентные стратегии. Также при создании 

концептуальной модели предусмотрено обосновать каждый 

этап проектирования, детально изучить общие требования к 

предприятиям розничной торговли, объединить отдельные 

характеристики в отдельные группы предприятий для 

определения вектора развития. 

Ключевые слова: Предприятия розничной торговли, 

розничное обслуживание, конкуренция, стратегия, 

конкурентоспособность, стратегическая 

конкурентоспособность, концептуальная модель, 

территориальный масштаб, каналы сбыта, ценовой сегмент на 

рынке. 

 КИРИШ (Introduction) 

 Савдо хизматлари соҳаси 

минтақавий даражада ҳам, бутун 

мамлакатда ҳам муҳим ижтимоий ва 

иқтисодий рол ўйнайди. Чакана савдо 

хизмати – бу сотувчи ва харидор 

ўртасида тўғридан-тўғри ўзаро 

муносабат натижаси бўлиб, олди-

сотди шартномаси бўйича 

тадбиркорлик фаолияти билан боғлиқ 

бўлмаган, фойдаланиш учун 

товарларни ўзлаштиришда харидор 

талабини қондириш бўйича 

сотувчининг хусусий фаолияти 

ҳисобланади. 

Ҳозирги вақтда мамлакатимизда 

чакана савдонинг ривожланиш 

тенденцияси ижобий динамикага эга. 

Чакана савдо хизматлари соҳасини 

ривожлантиришнинг асосий тўсиғи 

бу -  импорт қилинган товарлар ҳамда 

уларнинг Интернет-сотувлар 

ҳажмида катта улушга эга эканлигида 

ҳисобланди.  

Бугунги шиддат билан ривожланиб 

бораётган кунда савдо хизмати 

сифатини кўтариш орқали чакана 

савдо корхоналари 

рақобатбардошлигини ошириш 

муҳим аҳамият касб этади. Чакана 

савдо корхоналари 

рақобатбардошлигини оширишда 

маркетинг тамойилларидан самарали 

фойдаланиш, реклама фаолиятини 

ривожлантириш, сотишни 

рағбатлантириш ҳамда корхонанинг 

молиявий барқарорлигини 

таъминлаш масалалари ўта 

аҳамиятлидир. 

Чакана савдо корхоналарининг 

рақобатбардошлигини ошириш улар 

фаолиятининг барча соҳаларини 

қамраб оладиган ва самарали рақобат 

стратегияларини ишлаб чиқиш ва 

амалга оширишни талаб қилувчи 

мураккаб кўп қиррали вазифадир. 

Мавзуга оид адабиётларнинг 

таҳлили (Literature review) 

Савдо корхоналарининг 

рақобатбардошлигини таъминлаш ва 

ривожлантиришнинг стратегик 

жиҳатлари М.В.Акулич [1], А.А. 

Ахметгареева [2], И.А.Войциховская 

[3], Л.Х.Габидуллина [4], 

Н.Н.Потрубач [5], В. Е.Улченкова [6], 

И.Р.Шегелман [7], Е.Н.Ялунина [8] 

каби олимларнинг асарларида ҳам акс 

эттирилган. Ушбу тадқиқотларда 

чакана савдо корхонасининг 

иқтисодий фаолияти 

самарадорлигини баҳолаш усуллари 

кам ишлаб чиқилган бўлиб, 

рақобатбардошликни таъминлаш ва 

рақобатбардош стратегияларни 

шакллантиришнинг ташкилий-

иқтисодий жиҳатлари каби долзарб 

масалаларни аниқлаштиришни талаб 

қилади. 

Чакана савдо корхоналари 

рақобатбардошлигини 

таъминлашнинг айрим масалалари  

Республикамиз иқтисодчи 

олимларидан  М.Қ.Пардаев [9], 

М.Э.Пўлатов [10], М.М.Мухаммедов 

[11], Д.Р.Зайналов [12], 

У.Н.Нормуродов [13]  кабиларнинг 

илмий ишларида ҳам тадқиқ этилган. 

Ушбу олимларнинг асарларида 

чакана савдо корхоналари 

рақобатбардошлигини ошириш ва 

такомиллаштириш муаммоларининг 

назарий ва амалий масалаларига кенг 

эътибор қаратилган. 

 Тадқиқот методологияси 

(Research Methodology) 

Тадқиқот жараёнида тизимли таҳлил, 

гуруҳлаш, комплекс баҳолаш, 

мантиқий ва таққослама таҳлил, 

статистик ва истиқболли прогнозлаш 

каби усуллардан фойдаланилган. 

Таҳлил ва натижалар (Analysis аnd 

results) 

Чакана савдо корхонасининг асосий 

вазифаларидан бири бу -  бозор 

улушини, даромад ва фойдани 

ошириш ҳамда содиқ мижозлар 

доирасини кўпайтириш имконини 

берадиган рақобатбардош 

устунликларга эга бўлишдир. 

Инновацион ривожланиш асосида 

фаолиятнинг барча соҳаларида 

рақобатбардошликни 

ривожлантириш вазифасини жамлаш 

орқали бозорда барқарор ўринни 

таъминлаш мумкинлиги аниқланди. 

Чакана савдо корхоналарининг 

стратегик рақобатбардошлигини 

таъминлашнинг концептуал 

моделини босқичма-босқич қуриш 

рақобатбардош стратегияларни 

шакллантириш доирасида 

корхонанинг стратегик мақсадларини 

босқичма-босқич аниқлаш имконини 

беради. 

1-босқич. Корхоналар таснифи. 

Корхоналарни таснифлаш стратегик 

рақобатбардошликни таъминлашнинг 

концептуал моделини яратишда 

биринчи қадам бўлиб, у баҳолашнинг 

қайси босқичларида 

рақобатбардошликнинг функционал 

мақсадлари ва таркибий қисмларини 

таҳлил қилиш ва шакллантириш 

кераклигини аниқлаш имконини 

беради. Чакана сотувчилар учун 

олтита таснифлаш мезонлари 

қўлланилади: бозор иштирокчиларига 

боғлиқлик; ҳудудий миқёс; савдо 

каналлари ва форматлари; брендлар 

сони; бозордаги нарх 

сегментларининг сони. 

2-босқич. Бозор стратегияси ҳақидаги 

маълумотларни тўплаш ва таҳлил 

қилиш. 

Таҳлил натижаларига кўра, чакана 

савдо корхонасининг бозор 

стратегияси бўйича маълумотларни 

тўплаш ва таҳлил қилиш қуйидаги 

йўналишларда амалга оширилиши 

керак: 

1) Бозордаги фаолиятнинг стратегик 

мақсади. 

Ўрганилаётган корхоналарининг 

асосий мақсадлари савдо тушумини 

ва соф фойдани максимал даражада 

оширишдир.  

2) Фаолиятнинг ҳудудий миқёси. 

3) Савдо форматлари ва каналлари. 

4) Aссортиментда мавжуд бўлган 

нарх сегментлари сони. 

5) Aссортиментда мавжуд брендлар 

сони. 

Шуни унутмаслигимиз керакки, 

бугунги кунда бозорнинг 

тўйинганлиги шароитида асосий 

характерли хусусиятга эга сифатли 

маҳсулотларни сотиб олиш истагида 

бўлган янги турдаги замонавий 

харидор шаклланмоқда. 

Нархлар ўсишига қарамай, 

истеъмолчиларнинг бренд 

товарларига қизиқиши ортиб 

бормоқда. Шундай экан, корхоналар 

ўз ассортиментини мунтазам янгилаб 

туриши керак, чунки янги 

маҳсулотлар бозордаги инновацион 

муҳитнинг натижасидир. Доимий 

равишда янгиланиб туриш ва 

инновацияларни яратиш аллақачон 

корхона мавжудлигининг зарурий 

шартидир.  

3-босқич. Стратегик 

рақобатбардошликни таъминлашнинг 

концептуал моделини яратиш учун 

корхоналар гуруҳларини аниқлаш. 

Чакана савдо корхоналарининг 

ҳудудий миқёс, савдо формати, савдо 

каналлари ва нарх сегменти 

параметрлари бўйича бозор 

стратегияси тўғрисидаги 

маълумотларга асосланиб, маълум 

хулосалар чиқариш мумкин. Чакана 

савдо корхонасининг стратегик 

рақобатбардошлигини 

таъминлашнинг концептуал модели: 

-  Чакана савдо корхонасининг 

стратегик рақобатбардошлигини 

таъминлаш учун концептуал модел 

дизайн параметрларининг турли 

хусусиятларига эга “Ҳудудий миқёс” 

параметри бўйича иккита гуруҳни 

ажратиш керак: 

Бундан ташқари, биз стратегик 

рақобатбардошликни таъминлашнинг 

концептуал моделини яратиш учун 

ҳар хил параметр қийматларига эга 

чакана савдо корхоналарининг бешта 

форматини ажратиб кўрсатамиз: 

- “Discounter” формати: рақобат 

стратегиясининг мақсади ижара, 

ходимларнинг иш ҳақи, транспорт ва 

сақлаш харажатларини тежаш орқали 

харажатларни минималлаштириш; 

- “Street retail” формати: рақобат 

стратегиясининг мақсади ҳудудий 

яқинликда жойлашган потенциал 

харидорларнинг талабини максимал 

даражада қондириш орқали фойда ва 

харажатларни оптималлаштиришдир. 

- “Supermarket” формати: рақобат 

стратегиясининг мақсади юқори 

сифатли товарлар, мижозларга юқори 

даражада хизмат кўрсатиш, қўшимча 

хизматлар ва хизматларнинг 

максимал даражада тақдим этилиши, 

барча ўлчамдаги дўконларда 

маҳсулотларнинг мавжудлиги;  

- “Flagman” формати: рақобат 

стратегиясининг мақсади юқори 

савдо айланмаларига эришиш, чакана 

савдо майдонини 

оптималлаштиришга эътибор 

қаратиш (“shop-in-shop” форматини 

амалга ошириш учун қўшимча 

жойдан фойдаланиш мумкин),  

эксклюзив ассортимент, кенг 

ассортимент матрицаси, янги 

коллекцияларнинг биринчи бўлиб 

келиши;  

 “Савдо каналлари” параметрига кўра, 

савдо корхонасининг стратегик 

рақобатбардошлигини 

таъминлашнинг концептуал 

моделини яратиш учун турли 

параметрларга эга учта тоифани 

ажратиш керак: 

- тармоқ чакана савдо дўконлари: 

дўкон формати доираси билан 

белгиланадиган турли хил молиявий 

имкониятлар ва эҳтиёжларга эга 

бўлган маълум бир ёш тоифасидаги 

мижозларнинг эҳтиёжларини 

қондириш; 

- кўп каналли электрон тижорат: 

асосий мақсад - харидорларнинг 

вақтини тежаш, шунингдек, савдо 

корхонаси харажатларини 

оптималлаштириш. 

“Нарх сегменти” параметрига кўра, 

чакана савдо корхонасининг 

стратегик рақобатбардошлигини 

таъминлаш учун концептуал моделни 

яратиш учун турли параметрларга эга 

иккита тоифани ажратиш керак: 

- паст нарх сегменти; 

- ўртача нарх сегменти. 

Юқорида кўриб чиқилган нарх 

сегментлари рўйхатини, ҳудудий 

миқёсни, савдо форматлари ва 

каналларини, шунингдек уларнинг 

хусусиятларини ҳисобга олган ҳолда, 

индивидуал хусусиятлар билан 

тавсифланган чакана сотувчилар 

гуруҳи аниқланади. 

4-босқич. Корхоналар гуруҳлари учун 

рақобат стратегияларини танлаш. 

Ушбу босқичда дизайннинг турли  

даражадаги  хусусиятларини акс 

эттирувчи рақобат стратегиясини 

танлаш тўғрисида қарор қабул 

қилишиш керак. Рақобат 

стратегиясини танлаш учун асосий 

мезон бўлиб ҳудудий миқёс, нарх 

сегменти, формат ва уни ташкил 

этувчи савдо каналлари 

қийматларининг хусусиятлари 

ҳисобланади. 

Aгар форматнинг стратегик мақсади 

кичик бозор эҳтиёжларини қондириш 

учун максимал мослашувчанлик 

бўлса,  “Street retail” каби форматдаги 

дўконлар учун коммутатив 

(мослашувчан) стратегия тавсия 

этилади. Ушбу стратегия жамоат 

транспорти бекатларига яқин 

жойлашган кичик чакана савдо 

корхоналари учун идеалдир. 

Савдо форматининг стратегик 

мақсади кўпроқ замонавий 

маҳсулотлар учун қўшимча молиявий 

харажатларни ўз зиммасига олишга 

рози бўлган мижозларга хизмат 

кўрсатишнинг юқори даражаси ва 

ассортиментда керакли товарлар 

мавжудлиги кафолатланганда  чакана 

сотувчилар учун мижозларга 

йўналтирилганлик стратегия 

рақобатчилардан фарқлаш яъни 

дифференциация стратегияси билан 

биргаликда ишлатилиши мумкин. 

 Мижозларга йўналтирилганлик 

стратегиясини амалга оширишда 

шуни ёдда тутиш лозимки, мижозлар 

билан ўзаро муносабатда бўлиш ва 

улар билан самарали мулоқотни 

ўрнатиш бўйича чора-тадбирлар 

мажмуасини ишлаб чиқиши керак. 

Мижозларга йўналтирилганлик - бу 

савдо корхонасининг асосий 

рақобатдош устунлиги ва 

рақобатчилардан фарқлаш воситаси 

ҳисобланади. 

Рақобатчилардан фарқлаш 

стратегиясининг бир қисми сифатида 

ўзларининг муваффақиятли бизнес 

модели пойдеворини қуриш учун 

рақобатчиларнинг кучли ва заиф 

томонларини ҳисобга оладиган 

мавқелаштириш, брендинг, маҳсулот 

нархи, инновациялар ва бошқа 

воситалар каби механизмлар 

қўлланилади. Юқорида санаб ўтилган 

воситаларнинг уйғунлиги чакана 

савдо хизмат кўрсатиш корхонасига 

рақобатчиларнинг камчиликлари ва 

заиф томонларини  афзалликларга 

айлантириш, содиқ мижозлар сонини 

кўпайтириш имконини беради. 

Шунингдек, бундай вазиятда узоқ 

вақт сувда қолиш жуда қийин, чунки 

ғалабали ютуқдан сўнг корхона ўз 

бозор улушини сақлаб қолиши, 

маҳсулот сифатини яхшилаш ва 

рентабелликни ошириш устида янада 

кўпроқ ишлаши керак. Шу сабабли 

мазкур ҳолатда узоқ муддат  таъсир 

қилиш учун мижозга 

йўналтирилганлик стратегияси билан 

биргаликда қўшимча фарқлаш  

стратегиясини ҳам қўллаш мақсадга 

мувофиқ бўлади. 

Ва ниҳоят, агар энг талабчан ва 

молиявий жиҳатдан хавфсиз 

мижозлар учун мўлжалланган қиммат 

ва сифатли товарларни сотадиган 

дўкони формати ҳақида гапирадиган 

бўлсак, унда ниша стратегиясидан 

фойдаланиш мумкин. Ушбу стратегия 

тор ихтисослашган савдо 

корхоналари учун хос. 

Чакана савдо корхоналари учун 

стратегиялар 1-жадвалда 

келтирилган. 

1-жадвал. Чакана сотувчиларнинг стратегик 

рақобатбардошлигини таъминлашнинг концептуал моделини яратиш 

стратегиялари. 
Гуруҳлар Тавсия этилган рақобат стратегияси 

1, 2 Харажатларни минималлаштириш 

3 Мослашувчан 

4 Рақобатчилардан фарқлаш ва мижозларга 

йўналтирилганлик  

5 Эксплерент (учувчи) стратегияси, рақобатчилардан 

фарқлаш ва мижозларга йўналтирилганлик 

6 Ниша 

* Муаллиф томонидан ишлаб чиқилган 

Шу тарзда олинган дастлабки 

маълумотлар рақобат стратегиясини 

моделлаштириш воситалари 

ёрдамида тизимлаштирилиши 

мумкин. Бунда чакана сотувчилар 

учун рақобат стратегиясини танлашда 

стратегик афзалликлар матрицасини 

таклиф қилади, бу маълум бир 

рақобат стратегияси билан бизнес 

юритишнинг келажакдаги 

истиқболларига қаратилган бўлади 

(1-расм). 
 Стратегик устунлик 

Ўзига хослик Кам харажатлар 

 

 

Стратегик мақсад 

Рақобатчилардан 

фарқлаш стратегияси 

Харажатларни 

минималлаштириш 

стратегияси 

Харажатларни 

минималлаштириш 

стратегияси 

Эксплерент (учувчи) 

стратегия 

Мослашувчан  

стратегияси 

Мослашувчан  

стратегияси 

Мижозларга 

йўналтирилганлик 

стратегияси 

Ниша стратегияси Ниша стратегияси 

1-расм. Чакана савдо корхонаси учун рақобат стратегиясини танлашда 

стратегик афзалликлар матрицаси (муаллиф томонидан ишлаб чиқилган). 

Чакана сотувчилар томонидан 

рақобат стратегияларини танлаш 

бўйича таклиф қилинган 

тавсиялардан фойдаланиш уларга 

рақобатбардошликни таъминлаш 

жараёнига янада оқилона ёндашиш 

имконини беради, бу эса ўз навбатида 

бозорда рақобатбардош 

позицияларни мустаҳкамлашга ёрдам 

беради. 

5 - босқич. Стратегик 

мақсадларни белгилаш ва чакана 

сотувчилар рақобатбардошлигининг 

асосий кўрсаткичларини аниқлаш. 

Бешинчи босқичда ҳар бир 

чакана савдо корхонасининг 

хусусиятларини акс эттирувчи 

рақобат стратегиясини қўллаш 

имконияти тўғрисида хулосалар 

чиқариш керак. Олинган натижалар 

объектларнинг хусусиятлари, савдо 

форматлари ва каналлари, нарх 

сегментлари сони ва ассортиментда 

мавжуд бўлган брендлар сони 

тўғрисида керакли хулосалар 

чиқариш учун асос ҳисобланади. 

Чакана савдо корхонасининг 

стратегик мақсадларининг 

муваффақиятнинг асосий омиллари 

ва асосий кўрсаткичлари билан 

боғлиқлиги стратегик харитада акс 

эттирилган (2-жадвал). 

2-жадвал. Чакана савдо 

корхонасининг стратегик мақсадлари 

муваффақиятининг асосий омиллари 

ва асосий кўрсаткичлар билан ўзаро 

боғлиқлигининг стратегик харитаси 

(муаллиф томонидан ишлаб 

чиқилган). 

Рақобатбардошликнин

г таркибий қисмлари 

Стратегик 

мақсад 

Муваффақиятнинг 

асосий омиллари 

Aсосий самарадорлик 

кўрсаткичлари 

Молия Бозор улушининг 

ўсиши  

Савдодан тушган 

даромаднинг ўсиши 

Оптимал харажатлар 

Жорий ликвидлик  

Aбсолют ликвидлик Молиявий 

қарамлик 

Молиявий бошқарувга нисбатан 

инновацион харажатлар даражаси 

Савдо салоҳияти Савдо фаолияти 

самарадорлигини 

ошириш 

Операцион 

рентабеллик  

Тез айланиш  

Хизмат даражаси 

Сотиш рентабеллиги Тарқатиш 

харажатлари даражаси 

Товар айланмаси 

Савдо фаолиятини 

ривожлантириш учун инновацион 

харажатлар даражаси 

Маҳсулот 

рақобатбардошлиги 

Товар айланмаси Мослашувчан нарх 

сиёсати 

Сотиш шакли ва 

шартлари 

Маҳсулотни такомиллаштириш 

индекси Нарх омиллари туфайли 

товар айланмасининг ўзгариши  

Логистиканинг рентабеллиги 

Меҳнат салоҳияти Меҳнат 

салоҳияти 

Ходимларнинг 

малакаси 

Мотивация тизими 

Меҳнат унумдорлигининг ўсиш 

суръатларининг иш ҳақининг 

ўсиш суръатларига нисбатан 

олдинга силжиш тезлиги Кадрлар 

алмашинуви даражаси 

Ходимларни ривожлантириш 

харажатларининг рентабеллиги 

Моддий-техник 

салоҳият 

Харажатларни 

оптималлаштири

ш 

Савдо майдонидан, 

ускуналардан самарали 

фойдаланиш 

Товар захираларини 

бошқариш 

Aсосий воситаларни янгилаш 

коеффициенти Aсосий 

воситаларни бекор қилиш 

коеффициенти Капитал-меҳнат 

нисбати Aктивлар рентабеллиги 

Бренд 

рақобатбардошлиги 

Бренднинг 

мустаҳкамли 

гини ошириш 

Брендни мустаҳкамлаш 

учун маркетинг 

харажатларининг 

самарадорлиги 

Бренд кучига боғлиқ 

ҳолда савдо ҳажмининг 

ўсиши 

Бренд кучига боғлиқ савдо улуши  

Брендга асосланган соф фойда  

Бренд мултипликатори 

Брендни мустаҳкамлаш учун 

реклама харажатларининг 

рентабеллиги 

Шундай қилиб, ўрганилаётган 

чакана савдо корхоналарининг 

рақобатбардош стратегияларини 

амалга ошириш учун қуйидаги асосий 

стратегик мақсадларни аниқлаш 

мумкин: 

- бозор улушини ошириш; 

- савдо фаолияти 

самарадорлигини ошириш; 

- товар айланмасининг ортиши;  

- ходимларнинг меҳнат 

унумдорлигини ошириш; 

- харажатларни 

оптималлаштириш;  

- бренд кучини мустаҳкамлаш. 

Стратегик мақсадлар 

муваффақиятнинг асосий омиллари 

билан ўзаро боғлиқдир. Масалан, 

бозор улушини ошириш рентабеллик 

даражаси, харажатларни 

оптималлаштириш ва маблағларнинг 

айланиш тезлиги билан боғлиқ. Ўз 

навбатида, меҳнат унумдорлиги 

ходимларнинг малакаси ва 

рағбатлантириш тизими билан 

бевосита боғлиқ. 

Юқори самарадорлик 

кўрсаткичларига эришиш натижасида 

рақобат устунлигини таъминлайдиган 

чакана хизмат кўрсатиш 

корхонасининг тенденциялари ва 

стратегик ривожланиш векторлари 

муваффақиятнинг асосий омиллари 

ҳисобланади. 

Aсосий самарадорлик 

кўрсаткичлари муваффақият мезони 

ҳисобланади. Масалан, бренд кучини 

мустаҳкамлашда маркетингнинг 

самарадорлиги товар омиллари 

таъсирида олинган савдо ҳажми ва 

соф фойда кўрсаткичлари билан 

намоён бўлади. Корхонанинг моддий-

техник базасини бошқариш 

самарадорлиги капитал-меҳнат 

нисбати, капитал унумдорлиги 

кўрсаткичлари, шунингдек, асосий 

фондларни янгилаш 

коеффициентлари билан 

белгиланади.  

Хулоса ва таклифлар 

(Conclusion/Recommendations) 

Чакана савдо корхоналарининг 

стратегик рақобатбардошлигини 

таъминлашнинг концептуал модели 

стратегик мақсадларни корхонанинг 

стратегик салоҳиятидан 

фойдаланишнинг барча муқобил 

вариантларидан энг самаралиси 

билан якуний натижага айлантиради. 

Белгиланган стратегик мақсадларни 

амалга ошириш учун мақсадларга 

эришишнинг тегишли тамойиллари 

ва усуллари шакллантирилди; 

стратегик қўллаб-қувватлаш 

кўрсатилади, жумладан: ахборот, 

услубий, меъёрий ва ҳуқуқий; 

рақобатбардошликни таъминлаш ва 

стратегик бошқариш бўйича 

ташкилий-иқтисодий чора-тадбирлар 

ишлаб чиқилди. 

Хулоса қилиб шуни айтиш 

мумкинки, чакана савдо 

корхонасининг стратегик 

рақобатбардошлигини 

таъминлашнинг концептуал 

моделини шакллантириш бизнес 

барқарорлигини оширишга, 

ишбилармонлик обрўсини ва бренд 

кучини мустаҳкамлашга ёрдам 

беради. 

Шундай қилиб, чакана савдо 

корхоналарининг стратегик 

рақобатбардошлигини таъминловчи 

концептуал модели учун қуйидаги 

асосий стратегик мақсадларни 

аниқлаш керак: 

- бозор улушини ошириш; 

- савдо фаолияти 

самарадорлигини ошириш; 

- товар айланмасининг ортиши;  

- ходимларнинг меҳнат 

унумдорлигини ошириш; 

- харажатларни 

оптималлаштириш;  

- бренд кучини мустаҳкамлаш. 

